




ԱՄՓՈՓԱԹԵՐԹ 
«ԱՆՇԱՐԺ ԳՈՒՅՔ ՀԵՏ ՎԵՐՑՆԵԼՈՒ ԵՎ ԱՄՐԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ 

	1․ Պաշտպանության նախարարություն (կարծիք)
	20 մարտի 2025թ.

	
	Գրություն N ՊՆ/510/3294-2025

	2025 թվականի մարտի 14-ի Ձեր N 1/17.1/2936 գրությամբ ներկայացված «Անշարժ գույք հետ վերցնելու և ամրացնելու մասին»  ՀՀ կառավարության որոշման նախագծի ուսումնասիրության արդյունքներով հայտնում ենք, որ ՀՀ Տավուշի մարզ, Իջևան համայնք, Իջևան քաղաք, Աղայան փողոց 12 հասցեում գտնվող անշարժ գույքը ՀՀ կառավարության 2022թ. ապրիլի 15-ի N 496-Ա որոշմամբ հետ է վերցվել ՀՀ պաշտպանության նախարարությունից և ամրացվել է Տարածքային կառավարման և ենթակառուցվածքների նախարարության պետական գույքի կառավարման կոմիտեին։
Վերոգրյալի հաշվառմամբ առաջարկում ենք նախագծի 2-րդ և 4-րդ կետերում կատարել համապատասխան փոփոխություններ։
	Ընդունվել է։
Կատարվել են համապատասխան փոփոխություններ։

	2․ Կադաստրի կոմիտե (կարծիք)
	21 մարտի 2025թ.

	
	Գրություն N ՍԹ/5819-2025

	Ի պատասխան Ձեր 2025 թվականի մարտի 14-ի N 1/17.1/2936-2025 գրության՝ «Անշարժ գույք հետ վերցնելու և ամրացնելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
1. Նախագծի 1-ին կետում նշված ՀՀ, Կոտայքի մարզ, Հրազդան համայնք, Շահումյան փողոց, 2 հասցեում գտնվող 07-001-0741-0002 կադաստրային ծածկագրով, արդյունաբերության, ընդերքօգտագործման և այլ արտադրական նշանակության, գյուղատնտեսական արտադրական օբյեկտների գործառնական նշանակության հողամասն արտացոլված է կադաստրային քարտեզում 1.25 հա մակերեսով, որը թեև համապատասխանում է իրավունքի պետական գրանցման տվյալին, սակայն հողամասի ուրվագիծը չի համապատասխանում ըստ օրթոֆոտոհատակագծի փաստացի հողօգտագործման ուրվագծին:
Միաժամանակ առաջարկում ենք Նախագծում նախատեսել դրույթ՝ 07-001-0741-0002 կադաստրային ծածկագրով հողամասի նպատակային և գործառնական նշանակություններն ըստ անհրաժեշտության փոփոխելու վերաբերյալ, ինչպես նաև հողամասը՝ կադաստրային քարտեզում ճշգրիտ տեղադրելու նպատակով՝ հետագայում սահմանված կարգով ներկայացնել WGS-84 (ARMREF 02) ազգային գեոդեզիական կոորդինատային համակարգով կազմված հողամասի հատակագիծ` հաստատված համայնքի ղեկավարի կողմից:
Առաջարկում ենք նաև Նախագծի 1-ին կետում «ավտոտնակները» բառից հետո լրացնել «և դրանցով զբաղեցված 1.25 հա մակերեսով հողամասը» բառերը:
2. Նախագծի 2-րդ կետում նշված ՀՀ, Տավուշի մարզ, Իջևան համայնք, Իջևան քաղաք, Աղայան փողոց, 12 հասցեում գտնվող անշարժ գույքը, համաձայն Անշարժ գույքի Էլեկտրոնային տեղեկատվական շտեմարանի տվյալների, ամրացված է ՀՀ տարածքային կառավարման և ենթակառուցվածքների նախարարության պետական գույքի կառավարման կոմիտեին (անշարժ գույքի նկատմամբ իրավունքների պետական գրանցման N 25112024-11-0036 վկայական):
Վերոգրյալով պայմանավորված` Նախագծի 2-րդ կետում՝ առաջարկում ենք կատարել համապատասխան փոփոխություններ, ինչպես նաև նույն կետում «պարիսպը» բառից հետո լրացնել «և դրանցով զբաղեցված 0.13 հա մակերեսով հողամասը» բառերը, իսկ «25072024-11-0030» թվերը փոխարինել «25112024-11-0036» թվերով:
Միաժամանակ նկատի ունենալով, որ անշարժ գույքի ամրացման արդյունքում տվյալ անշարժ գույքի նկատմամբ որևէ գույքային իրավունքի պետական գրանցում չի իրականացվում, անհրաժեշտ է Նախագծի 5-րդ կետից հանել «ծախսերն իրականացնելով Ծառայության միջոցների հաշվին» բառերը։
	1. Ընդունվել է։
[bookmark: _GoBack]Նախագծի 1-ին կետում նշված ՀՀ, Կոտայքի մարզ, Հրազդան համայնք, Շահումյան փողոց, 2 հասցեում գտնվող 07-001-0741-0002 կադաստրային ծածկագրով հողամասի նպատակային և գործառնական նշանակություններն ըստ անհրաժեշտության փոփոխելու, ինչպես նաև հողամասը՝ կադաստրային քարտեզում ճշգրիտ տեղադրելու նպատակով՝ հետագայում սահմանված կարգով WGS-84 (ARMREF 02) ազգային գեոդեզիական կոորդինատային համակարգով կազմված հողամասի հաստատված հատակագիծը համայնքի ղեկավարի կողմից ներկայացնելու վերաբերյալ հայտնում ենք, որ խնդրին Էկոպարեկային ծառայությունը կարող է անդրադառնալ նշված տարածքն իրեն ամրացվելուց հետո, հետագայում՝ բարձրացված խնդիրը ՀՀ ՏԿԵՆ պետական գույքի կառավարման կոմիտեի հետ քննարկելով՝ հաշվի առնելով պետական գույքի կառավարման կոմիտեին օրենքով վերապահված լիազորությունները։
Նախագծի 1-ին կետը և հիմնավորումը «ավտոտնակները» բառից հետո լրացվել են «և դրանցով զբաղեցված 1.25 հա մակերեսով հողամասը» բառերով։
2. Ընդունվել է մասամբ։
Նախագծի 2-րդ և 4-րդ կետերում կատարվել են համապատասխան փոփոխություններ՝ հաշվի առնելով այն հանգամանքը, որ գույքը ամրացված է ՀՀ տարածքային կառավարման և ենթակառուցվածքների նախարարության պետական գույքի կառավարման կոմիտեին, այլ ոչ ՀՀ պաշտպանության նախարարությանը։
Նախագծի 2-րդ կետը և հիմնավորումը «պարիսպը» բառից հետո լրացվել են «և դրանցով զբաղեցված 0.13 հա մակերեսով հողամասը» բառերով, իսկ «25072024-11-0030» թվերը փոխարինվել են «25112024-11-0036» թվերով։
Նախագծի 5-րդ կետում «ծախսերն իրականացնելով Ծառայության միջոցների հաշվին» բառերը հանելը նպատակահարմար չէ, քանի որ Նախագծով սահմանված գույքի նկատմամբ իրավունքների գրանցումն իրենից ենթադրում է պետական տուրքի վճարում, և հետևաբար Նախագծով պետք է կարգավորվի թե որ կողմն է իրականացնելու այդ ծախսերը։



	3․  Ֆինանսների նախարարություն (կարծիք)
	26 մարտի 2025թ.

	
	Գրություն N 01/9/6948-2025 

	Ձեր 14.03.2025թ. N 1/17.1/2936-2025 գրությամբ ներկայացված «Անշարժ գույք հետ վերցնելու և ամրացնելու մասին» ՀՀ կառավարության որոշման նախագծի վերաբերյալ հայտնում ենք, որ առարկություններ չունենք։
	Ընդունվել է ի գիտություն։

	4. Պետական գույքի կառավարման կոմիտե (կարծիք)
	27 մարտի 2025թ.

	
	Գրություն N ԴԽ//9996-2025

	Ի պատասխան Ձեր 14․03․2025թ․ թիվ 1/17.1/2936-2025 գրության
«Անշարժ գույք հետ վերցնելու և ամրացնելու մասին»  ՀՀ կառավարության որոշման նախագծի (այսուհետ՝ Նախագիծ վերաբերյալ հայտնում ենք հետևյալը․
1․ ՀՀ Տավուշի մարզ, Իջևան ք. Աղայան փողոց 12 հասցեում գտնվող անշարժ գույքը 09.10.2024թ. հաստատված հանձնման ընդունման ակտով հանձնվել և ամրացվել է ՀՀ ՏԿԵՆ պետական գույքի կառավարման կոմիտեին,
2․ Նախագծում բացակայում են հողամասերի մակերեսները,
3․ Նախագծի 4-րդ կետում մեկամսյա բառը փոխարինել երկամսյա բառով։
	1. Ընդունվել է։
Նախագծի 2-րդ և 4-րդ կետերում կատարվել են համապատասխան փոփոխություններ՝ հաշվի առնելով այն հանգամանքը, որ գույքը ամրացված է ՀՀ տարածքային կառավարման և ենթակառուցվածքների նախարարության պետական գույքի կառավարման կոմիտեին, այլ ոչ ՀՀ պաշտպանության նախարարությանը։
2. Ընդունվել է։
Նախագծում և հիմնավորման մեջ լրացվել են հողամասերի մակերեսները։
3. Ընդունվել է։
Նախագծի 4-րդ կետում մեկամսյա բառը փոխարինվել է երկամսյա բառով։



